
GOUVÈNÈ CUOMO DEKRI AK FÒS DETAY KONSÈY RESTRIKTIRASYON FINANSYE KI PWOPOZE POU 

GOUVENMAN LOKAL KI GEN DIFIKILTE 

 

Gouvènè Andrew M. Cuomo jodi a te bay detay sou yon pwopozisyon pou kreye yon Konsèy 

Restriktirasyon Finansye pou ede gouvenman lokal ki gen pwoblèm fiskal jere finans yo.  Pwopozisyon 

an gen ladan yon pwosesis abitraj altènatif obligatwa minisipalite ak sendika yo ka volontèman chwazi 

pou rezoud konfli ki gen pou wè ak kontra nan yon pwosedi akselere. 

 

“Frè retrèt kap ogmante, kantite popilasyon kap bese, valè pwopriyetè kap diminye, ak kriz fiskal resan 

yo, tout sa te kontribiye nan difikilte finansye otorite lokal yo genyen jodi a,” te deklare Gouvènè Cuomo. 

“Konsèy Restriktirasyon Finansye a pral mete ansanm otorite eta ak lokal pou ede gouvenman lokal yo 

pran desizyon difisil epi rezoud kriz sa kounye a olyede rete kanpe ap tann.” 

 

Nan prezantasyon jodi a, Gouvènè a te detaye kijan plis lajan pa solisyon pou ede gouvenman lokal yo 

rezoud pwoblèm fiskal yo. Pwogram Èd ak Prim pou Minisipalite (Aid and Incentives for Municipalities, 

AIM) Eta a ki egziste deja pa reflete bezwen ouben pèfòmans gouvenman lokal, epi li deja reprezante 

yon laj pousantaj bidjè pi gwo vil New York yo (andeyò NYC): 

 

AIM FYE BIDJE'13 % Bidjè a 

Buffalo $161.285.233 $485.621.622 33,21% 

Syracuse $71.758.584 $298.100.229 24,07% 

Rochester $88.234.464 $488.545.600 18,06% 

Yonkers $108.215.479 $442.381.383 24,46% 

 

Men detay ki genyen nan pwopozisyon pou ede minisipalite ki gen difikilte fiskal: 

Konsèy Restriktirasyon Finansye: Konsèy la ap gen ladan Direktè Bidjè Eta a, Sekretè Deta a, Pwokirè 

Jeneral la, Kontwolè a, ak yon pwofesyonèl retrisktirasyon sektè prive. Direktè Bidjè a ap etabli nòm pou 

détèmine kilè yon gouvenman lokal gen difikilte fiskal. Gouvenman lokal ki gen difikilte fiskal ap kapab 

mande asistans Konsèy la, epi travay ansanm pou idantifye yon plan restriktirasyon spesifik.  

 

Egzekisyon Plan Restriktirasyon:  Bidjè 2013-14 la gen ladan jiska $80 milyon pou ede otorite lokal yo ak 

plan reòganizasyon yo. Rekòmandasyon Konsèy la ap obligatwa pou nenpòt minisipalite ki aksepte 

finansman. Konsèy la ka mande devlopman plan finansye sou plizyè ane, konsolidasyon fonksyonèl, 

fizyon, sèvis pataje, mwens otorite eli, ak lòt mezi. 

 

Konsèy la ap sèvi tou kòm yon panèl abitraj obligatwa: Konsèy la ap founi yon altènatif pou pwosesis 

abitraj obligatwa pou sendika lapolis, ponpye, ouben sheriff adjwen si minisipalite ak sendika dakò. 

Konsèy la ap rann yon desizyon abitraj nan 9 mwa. 

